
e faasoa faamatalaga mo a’oga i le gagana Samoa 

    O le lona 41 lenei o tauaofiaga a le 

Polyfest Aukilani, ma sa matauina le leai o 

se suiga mai le vaaiga masani o tausaga  

ua mavae atu. E ta loa le 10 e te lei ulufale  

i le Aso Toonai ona tau saili lea o sou 

avanoa i luma o le Fola Faafiafia a Samoa. 

Ae faapena foi i isi Fola Faafiafia. 

   O le vaaiga masani i le faatinoga a a’oga 

ta’itasi, ia latou aitema, matauina foi le siisii 

pea i luga o tomai faatino e ala i taga, ae 

faapena foi aga o fatuga i pese; o loo 

taofiofia ai pea faatinoga moni o fiafia  

faa-Samoa moni.  

    O se taimi i luma manino mai le atoaga  

o faaiuga o le tauvaga i le upega a le 

Polyfest, a o lea ua toe manumalo Aukilani 

Kalama mo Teine, malo Magele mo Tama 

ma Teine. E faapena foi i le tauvaga  

tautalaga sa alo atu i ai nisi o le fanau.  

    O faamasino i lenei tausaga o:  

Faletua ia Vini Afutoto Lale Peteru 

Faletua ia Dr Lonise Sapolu Tanielu 

Afioga ia Muliagatele Vavao Fetui 

Afioga ia Tofilau Siliva Gaugatao 

Tofa ia Tipalelupe Lalaosalafai Tu’ua 

Ta’ita’i Sauniga: Susuga a le Faafeagaiga 

ia Iosefa Lale Peteru.  
                                                               Saili Aukuso  

I le ata aupito a luga le manaia a Sagato Petelo le fuataimi ma la latou  

faaluma; sosoo ifo le ata o le palemia o Toosavili ma le minisita o  

Peseta o loo faaali le fiafia i le auai foi i lona faatinoga; i luga le ata o le 

manaia a De La Salle, ma le aulagolago, lena ua sauni e ulufale mo  

la latou faafiafiaga.  O ofisa o le Fola a Samoa o Toesulu Brown ma  

Melegalenuu Ah Sam; Faaopoopo Togi o Rosemary Fitzpatrick ma 

Christine Pereira; o le na leoleoina le taimi o Rasela Lafaele Uili.  

www.ola888.com 

Faatumauina le lagolago 

a Aukilani i lana Polyfest 

Le tofa ia Lemoa Henry Fesulua’i, ta’ita’i o le  

sauniga i le Fola a Samoa, leoleo e Courtnay  

Tuilaepa, Danita Samuelu ma Angelina Neemia  

o le Kolisi a Magele. O Magele sa talimalo.  

Popole pulea’oga i se tulafono fou 

O ai e tuua’iina i se faalavelave tuga 

(maliu, manu’a) e tupu i totonu o se 

lotoa faigaluega? O le fesili lena ua  

mafua ai le faatuina mai o se suiga fou  

i le tulafono o le saogalemu i galuega. 

Lea ua tusi tonu ai i le pule o se  

galuega. I le itupa o a’oga, o lena pule 

o le pulea’oga. Ua faailoa ai nei se 

popolega ia i latou, talu ai o le a  

poloa’iina e le tulafono le ono faatauina 

o a latou meatotino (fale, mmf), e totogi 

ai tau o ni aafiaga.  

 

Togi i fafo le tagi (apili) a le faia’oga 

Ua teena e le Faamasinoga o galuega 

le tagi a le alii faia’oga o Christopher 

Scott Ray. Sa tagi Ray e faapea ua  

mafua ona tuli ia mai lana galuega ona 

o lona taofi e leai se Atua. Na ia  

tuua’iina ai le ta’ita’ifono o le Komiti 

faafoe i le faaoolima, ina ua tago tu’i  

lona gutu i le le moeiini a o fai le lotu.  

O Ray sa faia’oga i le Kolisi o Tamaki, a 

o ta’ita’ifono ai le faifeau o Ngaro, lea 

ua avea nei ma se faipule a le National. 

O le faalua lea ona teena lana tagi, 

muamua e le ERA i le 2013.    

 

Ua tatau ona lafoa’i tesile  

Ua oo mai le taimi ua tatau ai ona 

lafoa’i le faatulagaga ma le vaevaega o 

a’oga i tesile (deciles). O le valaau lea 

e ta’imua ai nisi o ta’ita’i a’oga lausilafia 

i le atunuu. Fa’aalia se taofi o John 

Hattie e faapea o lenei faiga ua avea 

ma ila mo le to’atele o fanau, o se 

faapipii e faauiga sese ai e matua le 

mea e ta’u o le a’oga anoa. Faaopoopo 

mai Barbara Alalatoa e lagolagoina lea 

lava taofi. Faapea mai o ia, o se mea e 

mafai ona faasa’oina, ma o le taimi 

tonu lenei e fai ai.  

  

Se maliega mo le polokalame TFNZ 

Ua malilie le PPTA, le matagaluega o 

A’oga, le Iunivesite a Aukilani ma le 

TFNZ (Teach First New Zealand Trust)  

e lagolagoina i latou o loo toleniina i  

lalo o le polokalame (TFNZ). Muamua 

sa tetee le PPTA, lenei ua mafai nei 

ona talosaga i avanoa faigaluega  

faatasi ma faamanuiaga a le asosi.    

   E oo ane i le taimi e amata ai se 

tama ma se teine i le a’oga a ua iloga 

se taimi umi na faaaluina i totonu o 

nofoaga tausiaso (daycare centre).  

O se faaiuga lea o se sailiga sa faia 

lata mai.  

   E tusa ma se 10,000 le aofa’i o  

itula e fa’aaluina e le fanau i totonu o 

nei nofoaga e tausi ai, ma ua laga ai 

ni fesili ma ni su’esu’ega foi i ni  

aafiaga mo le fanau.  

    I se su’esu’ega faasaienisi sa faia  

ua fa’aalia ai le sootaga o le umi  

ma nisi o uiga faaletonu e aliali mai  

i le amio a le fanau. Faata’ita’iga, na 

faamauina i le su’esu’ega le amio 

faalii ma le soona ita i nisi e mafua ai 

le fasi tamaitiiti. O isi e lē malolo, e 

fitia ma lē nofo lelei.  

    O lea ua faaalia ai se popolega i 

nisi o matua pe faamata o se mea  

lelei le ave o a latou fanau i nofoaga 

nei e va’ai ai.  

  O le Brainwave Trust sa faia le 

su’esu’ega ma na latou faaalia e 

faapea e malosi le afaina mo fanau  

3 tausaga i lalo, ae faaleiloga le 

afaina i le 3 aga’i i luga.  

   O se faaaliga taua lea mo le  

silafia a matua.  

   O afaina tau le ola maloloina e  

aofia ai le sela ma ma’i tau le  

manava; ta’ua foi le tino puta o se 

tasi i lena vasega.  

   Mo fanau i lalo o le 2 tausaga, ua 

faamauina le atu o le mafaufau 

(stress) e malosi i le vaitausaga lea, 

e mafua ai ona siita’i le homone 

(hormone) o le tino e ta’u i le Igilisi  

o le cortisol.  

    Faapea mai foma’i o le homone  

lenei e siita’i i le taeao e feala ai  

tagata ma toe mou atu a o le’i mae’a 

le aso. Peita’i ua matauina le  

aunoa se suiga (mou) mo fanau  

i lalo o le 2 tausaga le matutua. E sili 

ona molimauina lea i fanau e atoa le 

aso o nonofo i se nofoaga tausiaso.  

   E lei mamao atu se tuua’iga  

faasaga i le malo i le naunau e  

faatutumu nofoaga nei i tamaiti ae tau 

le lava le aufaigaluega e vaaia.  

   E viia e faalapotopotoga e  

faatauaina aiga le faaiuga, o latou na 

e lagolagoina le finau e tatau ona nofo 

le tina i le fale e vaai lana tama. Ua  

mafua ai le faitioga i le malo ona o  

lana una’i i tina e o e su’e ni galuega.  

   O se tulaga e le faigofie mo nisi tina 

poo tamā foi e nonofo to’atasi, ua 

avea nofoaga tausiaso ma toomaga 

mo latou, e tuu ai le fanau ae o e 

faigaluega.  

    Ae pei o soo se finauga, e tatau  

lava ona mau eseese. Faaalia foi 

manatu o le tele o matua e  

lagolagoina nofoaga tausi vaiaso.  

OTOOTOGA 

Ripoti o le Vaiaso:  

Su’esu’eina afaina o itula o fanau i nofoaga tausiaso 

NUMERA FAAMAU:  

 76,000 fanau laiti i totonu o 

nofoaga tausiaso 

 Tusa ma se 4,000 nofoaga 

tausiaso ma a’oga faamasani 

 E lua ituaiga nofoaga 1. lena  

e vaai e faia’oga  2. lena e 

vaai e matua ma aiga   



Faasoa o le Vaiaso:   

    “mafaufauga o le vaiaso”   

       Afai e te fiafia ua fiafia foi isi.   
                         Mark Twain, tusitala Amerika 

 Tele nisi miti e mafai ona faafotu mai le Polyfest  

       ITULAU  3 

         ITULAU  3 

Tulimanu a Dr Popa: 

     Faafetai i le Atua i lona agalelei 

momoli mai lou soifua ma so’u malosi 

e aulia lenei foi vaiaso fou.   

    Tele foi mea tutupu i lena vaiaso ua 

sola atu i lo tatou vaifanua A’oga. O 

tala faanoanoa ma tala fiafia ma tala  

e faatupu faamoemoe. Ae sili lava le 

tala i le ola na aumai e Iesu Faaola, 

lea foi ua tatou sauni atu e faamanatu 

i lenei vaiaso.  

    Sa ou asiasi atu i le Polyfest i le 

tauvaga a le fanau. Feiloa’i atu i nisi o 

uo ma paaga a la tatou puletini. Ia, e 

le o faaitiitia le naunauga o Aukilani 

mo le tauvaga. Sa’o lava le upu a le 

atunuu i pelega o fanau. Ae sa ma       

talanoa ma se Initia faipisinisi i  

Otahuhu; faaali mai lona fiafia i le tele 

o ana faatau i lenei foi tausaga. E tolu 

a’oga na faatau a latou togi i lona  

fale, toe su’i foi e ia. Na ou fesili i ai 

po ua alu e matamata i le tauvaga; ae 

fai mai e leai. E leai se taimi. ‘O fea 

foi le mea e fai ai?” o lana fesili lea na 

oso ai lo’u fiafia tele. Sa ou faapea ifo, 

tuai maia le aso e fai ai ni pisinisi  

lavalava a o tatou lava tagata, e o i ai 

a’oga e faatau ai.  

    Sa ou fesili foi i se tasi alii e fai  

sona pulou ie, e pule i se fale’ava o 

pia ma fagu malolosi pe inu pia, ae fai 

mai e leai, e faasa e lana lotu. Ona ou 

fai lea i ai pe iai se mea ua faapea 

ona fai, e le inu pia ae faatau pia. E le 

ulaula ae faatau sikaleti i tamaiti. Ia, o 

a’u ou te le faailogatagata, ae afai e 

maua le manuia o isi i le pagatia o isi, 

ailoga e fetaui lea mea. Ia, na o mea 

e faanoanoa ai le agaga.  

    Talofa i le tagi a si alii o Ray lea ua 

togi i fafo e le faamasinoga. Fai mai 

Ray ua tuli ia e le a’oga ona o lona 

taofi e leai se Atua. Ia, Ray, ua galo ia 

te oe e le alofagia se tasi e le alofa i 

le Atua. O lenei foi atunuu e moni e le 

lolotu ae alolofa lava i le Atua. Le Atua 

o Malo fai mai ai le vii o le fu’a. Ua 

iloa lava e le faamasino le mea moni, 

na tu’i oomi oe e le faipule talu ai lou 

le moe i le lotu, a ua fai lava lana 

faaiuga amiotonu, ina ia avatu (itu.8) 

Faatau pia ae le inu 
pia, ma le ‘afu o le  
le moe i le lotu E le tauilo le maofa o i latou na 

fa’a’auagaga i le miti po’o se        

momo’o fo’i—’ai lava se manaia ae 

fai se tauvaga’—pe a mataitū le  

tulaga ua iai la latou miti i lona 41 

lenei o tauaofiaga. Le alii o Boaz 

Raela, Michael Rollo, ma isi fo’i. 

Auā e le gata ua tupu mafala le miti 

e pei se aoa i le fanua, a o lea ua 

ofaga i ai le faitau afe o fanau a’oga 

talavou mai so’o se itu o Aukilani —

tainane le atunu’u.  

   Fa’apei o Sina a o laitiiti, sa lilo  

i so latou manatu e avea se tama’i 

i’a ma se i’a lapo’a, pe liutino se 

momo’o a se tamaitiiti, pe i le  

gagana a le Tusi Paia, avea ni 

tamai i’a fa’atauva’a i la latou ola 

mānatu ma auala o le vavega i le 

mano o tagata.  

   Lenei ua avea le miti ma mea 

moni. Ua 41 tausaga lona matua.  

E leai se fa’ailoga o le solomuli ae 

na o le alu i luma. Mai le fa a’oga 

na fa’avaeina, lenei ua savalivali 

atu i le 100. Ua fa’aopoopo mai 

aganu’u Asia, o ai na iloa po’o lea 

tausaga fa’apipi’i mai Europa ma isi 

faiganu’u fo’i! O molimau ia i le 

malosi o le miti ma lona fa’avae.         

E iloa le tagata i lana siva ma lana 

pese. O taga e iloa ai le aga i le 

nu’u a le tama ma le teine. O le  

pese e iloa ai le aga i le fanua a le 

tagata. E ui i nisi tu ma aga  

mamalu a se nu’u ae sili le tosina  

o le va’ai ma le mana’o i le aga e  

fiafia ai le loto ma le mafaufau. O le 

malosi’aga lea i tua o le Polyfest.   

   Ua savalia nei se tolu tupulaga 

talu ina amatalia le tauaofiaga. O le 

tama sa siva i le tauvaga sa siva ai 

lona tina sa pese leotele ai le  

uso o lona tamā. E faigata ona fai 

atu le tama i lona atalii ua leai se 

tupe mo lana togiga auā na sau ai 

fo’i ma ua ia iloa le taua o le auai o 

lona atalii i le tauvaga. E pei o le 

upu a se tasi tina, ‘O se mea 

fa’aleaiga.’ Ua avea le Polyfest ma 

taualuga o le olaga a’oga o le tele     

o fanau Pasefika. O le toe avanoa e 

fa’aali atu i le lalolagi o latou agava’a 

— e le na o le siva a o isi taleni e  

anoanoa’i. Ua se meatotino lava a 

Aukilani.  

   E le gata o se meatotino moni a o se 

aseta aogā. Ua 41 tausaga o tautua le 

Polyfest mo le fa’afiafiaina o le 

Taulaga ma ona tagata. O le tautua o 

lo’o fai e aunoa ma le fa’alogologo  

tiga. O le ositaulaga a matua ma aai o 

lo’o fa’atupeina. A fua i numera, e le 

itiiti i se miliona tala e fa’aalu i le  

tausaga—ese ai mai tau masani o lo’o 

totogi e le ASB po’o nisi fo’i pisinisi.  

    O nei tupe o lo’o fa’atupuina ai le 

tamao’aiga o Aukilani. I le taimi e tasi, 

e le fa’atusalia le fa’asoa le ‘a’u a le 

tasi pitonu’u i lena a le isi o lo’o tu ai le 

tuaniu. Ae i le i’uga o le aso, e ama le 

manatu o le matua Samoa i le tupe ua 

alu ae taua le agaga faitama ma le 

ta’uleleia. E taua le va’ai atu ua iloa e 

le fanau fa’atino se tomai i lana tu ma 

le aga.   

   Saunoa le pulenu’u a Aukilani e  

ta’utino le tele o mea lelei ua tutupu i 

le Taulaga talu le Polyfest. E mafua ai 

le fesili, pe mata o iai se fuafuaga  

tuutuumamao a le Taulaga mo le 

Polyfest—i avanoa o pisinisi, atina’ega  

o taleni faafiafia, ni malaga taamilo o 

ni kulupu e fili mai a’oga latou te  

faalauiloa Aukilani i le lalolagi?  

     O loo sauni atu Aukilani i lana  

filifiliga mo se pulenuu fou, talosia o se 

tasi e tau ane ai sana faitau, auā e le o 

ni miti faivavale a o na e faavae i mea 

moni ua molimauina.  

     E leai se afi tele e sasao e aunoa 

ma sona aafiaga e tula’i mai ai, o se 

faatusa i le malosiaga ua mafai ona ao 

mai ma taofiofia i le igoa o le Polyfest.  

    Taimi nei ua iloa o se malosiaga, pei 

ona pese ai pea le pulenuu a Aukilani, 

a ua mana’omia se faimiti pei o Iosefa 

e liua miti e avea ma ni mau e fua mai.    

Laufatu a Samoa Laufatu a Samoa Polyfest 
  Maimoaga i ata:  

Faamatalaga o Ata:  

 

1.  Baradene College 

2.  De La Salle 

3.  St Cuthbert’s  

4.  Liston College 

5.  Sagato Petelo 

6.  Manaia a Kelston 

Boys High 

7.  McAuley Girls 

 

O nisi o a’oga sa tauva 

i le Aso Toona’i mo le 

Polyfest 2016  



 

    24                                       

2001 Malo David Tua ia Daryl 

 Nicholson, T6 

  

1976 Malo Tupuola Efi tofi 

 palemia a Samoa 

 

1970 Malo Tupua Tamasese  

 Lealofi IV tofi palemia,  

 25 i le 20 a Fiame 

 Mata’afa  

 

    25 

2015 Aulia 40 tausaga 

 Polyfest Kolisi Aukilani 

 

1985 Tauto Tofilau Eti 

 Alesana palemia lona  

 5 a Samoa 

 

    26 

2003 Tuumalo Kovana Tauese 

 PF Sunia 

 

2003 Saini se maliega o le 

 galulue faatasi, Samoa 

 ma To’elau  

Sponsored by Evaleon Books 

  SAMOA HISTORY 

       ITULAU  5 

“Ne’i mea ane ua galo” 

  
             
    20 

1970 Goto le vaa la’uuta  

 Betty Lou i le vainuu  

 Apolima-Manono; 

 maliu se alii ma se   

 pepe 

 

     21 

1928 Suia Risatisone e     

 William Nosworthy 

 

     22 

1989 Suiselani. Saini e  

 Samoa le Basel  

 Convention 

 

1899 Sunui e ‘au a le malo  

 nuu afua mai Faleata e 

 aulia Satapuala; Laulii 

 e aulia Fagaloa i 

 sasa’e; Safotulafai   

 Savaii (Te’o Tuvale)  

 

      23 

1899 Alaga tupu o Tanumafili 

 e Amerika & Peretania  

 

20 Mati 1834. Filifilia le ulua’i fu’a, taulamua ai James Busby 

na naunau i se tagavai e iloa ai Niu Sila lava ia. E tolu fu’a na 

fai i ai le filifiliga, malo lena a misionare (ata i luga). Ae ina ua 

saini le Feagaiga i Waitangi 1840 ona faamalosi lea ona avea le 

Union Jack ma fu’a aloa’ia. Seia toe suia i le fu’a o loo iai nei. 

E sili lona amana’ia o le uluai fu’a e tagata Maori.  

        20–26 MATI 

     MATI I LE TALA FAASOLO O NIU SILA 

    

     

 

    

 

 

  

O loo su’e se fu’a fou a le malo o Niu Sila. O loo 

faatalitali le to’atele sa filifili i le lua poo fea o i ai 

le finagalo o le atunuu, poo lena ua faatu mai e le 

komisi o le fu’a, poo le tagavai tuai ua loa le  

masani ai. O se mataupu e le o manino mai e ui 

ina tele ni finagalo faaalia e ’au i le fu’a tuai.  

E to’atele foi i latou e manatu ua tatau ona sui ae 

le o le fu’a lea e manana’o i ai. Ae e le itiiti foi i 

latou o loo finau mo le tagavai tuai—e mautinoa e 

mafuli i le aumatutua. O iai se vaega e ono palota 

i le fu’a tuai talu ai le le fiafia i le isi filifiliga. E  

manatu latou e iai le taimi ae le tatau ona 

faatelevaveina ona o le naunau o le palemia ma le 

malo e sui loa. Faitioga muamua ma leotele i le 

fu’a faaolioli o le lanu uliuli i le pito i luga. Poo a 

ni faauigaga a ua iloa uma lava o le lanu a le Au 

Lakapi Olopeleki lena ua oso i totonu. Afai foi o 

se lanu e faailo ai i latou na mulimuli mai i  

totonu o le nuu, ailoga e fetaui ma le felanua’i o 

aganuu fai mai i Aotearoa? Aisea e tuu ai fua 

lanu o taaloga i totonu o se faatusa taua ae  

meaane o loo iai lanu e sili atu ua loa ona tauave? 

Ae atonu ua soo le taamilosaga mo nisi o loo 

naunau e toe fafagu mai le ata o le fu’a na ulua’i 

filifilia i le 1834 (ata i luga). O le taua o le fu’a  

lenei auā sa iai le lagolago autasi a Maori ae 

faapea foi le malo o Egelani e ala i lona sui. O loo 

iai le faatusa Kerisiano o le satauro ma lanu. Ae 

pule le temokarasi, afai o le fu’a faaolioli, o lena  

o le a fa’alo i ai Niu Sila mo se taimi umi lava.  

   O le sailiga fu’a a Niu Sila 

O LOU TALA                      

O loo iai Fu’a fou?  Se tasi ua le iai 

Laufatu a Samoa 

Vaega 3:  

O MEA E ILOA 

ATU I LE ATA 

O LE PENINA 

 

 

    Na tu nei i luga ma liliu ma tu’umuli, 

o tagata ua latou fa’aȃvanoa le ȃla e 

ȗi ȃtu ȃi. A o lea taimi ua toe mapuni 

le lima o Lino ma u’u mau le penina, 

ua masalosalo lana pupula, auā ua ȋa 

lagona ȃtu le pese a leaga i ȏna tali-

ga, e fa’asala i le musika a le penina.  

     Ua toe fo’i ȃtu tuā’oi i ȏ latou ‘āiga, 

ae saofa’i ȃne Susana i autafa o le ȃfi 

ua fa’ati’eti’e le ulo omea o ni pi i luga 

o le ȃfi. Na savali Lino i le faitoto’a ma 

ȃutilo i fafo. Na te lagona ȃtu le  

manogi o le ȃsu mai ta’igaafi e tele a 

le aai, le fepulafi a fetu ma le sau o le 

po, ona pupuni lea o lona ȋsu. Na ȃlu 

ȃne le maile ma taoto i ȏna vae, na 

tepa ȋfo ae na te lē ȋoa ȃtu. E ese le       

tafa’ilagi o lo’o ȋa tulimata’i. Ua lagona 

lona popole, e foliga o lo’o ua femoli-

ȃ’i e le tagi a alise ma rane le pese a 

lē o leaga. Na gatete teisi, ua toso ȃ’e 

lona ie pulupulu e pupuni ȃi lana  

manava. Na ȋa lagona fo’i le mafana-

fana o le penina i le pa’u o lona  

ȃlofilima.  

      I ȏna tua na te lagona ȃtu ȃi  

Susana o lo’o tuu ȃna panikeke i luga 

o le apa vevela. Na ȋa lagona le 

atoatoa ma le saogalemu o le  

lagolago a lona ‘āiga, ma le Pese a le 

Aiga ua malie. Lenei ua na fa’ata’oto 

le lumana’i mo latou; o se fuafuaga 

ua logo i ȏna tino. E lē o se miti a o 

se mea moni, e pei lava o le moni o 

ȋsi mea—e mafai ona toe fa’aumatia 

ae faigofie ona ȏsofa’ia.  

      Afai e moni o lona ȗiga e moni fo’i 

ȋsi malosiaga ua sauniuni mai e  

taofia, a o le mea sili ua ȋa ȋloa, ua 

sauniuni fo’i e tali ȃtu i ȃi.   

     Ma lenei fo’i mea ua ȋa ȋloaina, e 

lē fiafia ȃtua i le tagata e fa’amoemoe 

i lona malosi e manuia ȃi. O le mea 

fo’i lea e lē fiafia ȃi Lino i ni fuafuaga, 

peita’i ua tuai, e tatau la ona taupipi’i  

i ȃi.  Ma lenei fo’i, i le fa’afetaia’ia o le 

ȏsofa’iga e tatau ona mafiafia lona 

pa’u e tali atu ȃi. Ia malamalama ȏna   

mata ma lona mafaufau e ȋloa ȃtu ȃi  

ni tāma’i a o le’i fotu mai.  

     A o tu i le faitoto’a na ȋa ȋloa ȃtu ni 

ȃta lafoia o ni tamaloloa se to’alua o 

lo’o savavali mai; o le tasi o lo’o u’u  

se moli matagi e fa’amalamalama ȃi lo 

la ȃla. Na ȃga’i tonu mai i le faitoto’a  

o Lino. Na ȋloa ȃtu e Lino le foma’i ma 

lana auauna lea sa la talanoa i le 

taeȃo. Na toe fa’alogoina e Lino le 

vevela tiga o le manu’a o lona lima.  

     O le foma’i na muamua tautala, 

‘Ou te le’i ȋai i le taimi na tou ȏ ȃtu ȃi   

i le taeao. O le maua lava lea o le 

ȃvanoa lea ua ou sau ȃi e va’ai le  

pepe.’ 

     Na tu Lino i le faitoto’a, o lona 

inoino ua pupuna ma sasao ȃ’e i tua o 

ȏna mata, ma se lagona o le fefe fo’i, 

auā ua ȏgaȏga le manu’a o le faitau 

selau tausaga o le ȏla taomia.  

     O lea ua manuia le pepe,’ o lana 

tali lea.  

     Na ata le foma’i, ae le gaoioi pa’u 

pilaua i lalo o ȏna laumata.  

     Na toe fa’apea mai, ‘La’u uo e, o  

ȋsi taimi, e lē matea gofie le ȗ a le aka-

rava. E moni e ȋai sina suiga lelei—ae 

fa’afuase’i lava—pa! o ȏna laugutu ua 

fa’alapotopoto ma fa’ata’ita’i le tele-

vave o le ȃfaina. Na fesuia’i ȏna lima  

i le ato o lo’o ȋa u’uina, se’i tilotilo mai 

Lino, auā na ȋa ȋloa lelei le taua o mea 

faigaluega a se foma’i iā Lino ma ȏna 

tagata.  

     ‘O ȋsi taimi,’ o le foma’i lea o lo’o 

tautala pea, ‘e ȃu ina pe le vae pe  

tauȃso pe ȋ’u fo’i ina pi’o le tua. Ioe, ua 

ou ȋloa le ȗ a le akarava, la’u uo e, ae 

mafai lava ona ou togafitia. ’  

     Na lagona e Lino le inoino ua liua i 

le mata’u. Na te lē ȋloa se mea, ae 

atonu e ȋloa e le foma’i. Ma e lē mafai 

ona ȋa fa’ataga se avanoa i lona valea i 

le poto o lenei tagata. Ua maua ȋa e le 

mailei, e pei lava ona maua ȃi ȏna  

tagata, se’i vaganā lava ua mautinoa e 

sa’o ma fa’amaoni mea o lo’o fa’amau  

i totonu o tusi. Na te lē tu’uina se 

ȃvanoa—aemaise i le ȏla o Penetito 

lona ȃtalii. Na la’a ese nei ae tu’u le 

ȃvanoa i le foma’i ma lona soa e 

ȗlufale ȃi.  

     Na tu ȃ’e i luga Susana ma sōsō 

ese a o savavali ȃtu i la’ua, ua aapa a’e 

lona lima e ȗfiȗfi mata o le pepe i le  

pito o lona ȗfiulu. Ina ua savali ȃtu le 

foma’i ma ȏna lima fa’aloaloa, na ȋa u’u 

mau lana tama ma tilotilo ia Lino o lo’o 

tu mai i tafatafa o le ȃfi.  

      Na lue ȃtu le ȗlu o Lino, ona 

fa’ato’ā tu’u ȃtu lea e ȋa le pepe i le  

foma’i.  

     ‘‘U’u le moli,’ o le foma’i lea i lana 

auauna. Ua ȃutilo le foma’i i le manu’a i 

le lima o le pepe. Ua fa’anunumi lona 

muāȗlu mo se minute ona tago lea ua 

fa’amafiti teisi i tua laumata o le pepe 

ma tilotilo i aano i totonu. Ua luelue  

lona ȗlu a o Penetito ua feme’ia’i e  

tete’e ȃtu i lana ua fai.  

     ‘E sa’o ȃ la’u mate,’ o lana upu lea. 

‘Ua sao i totonu le ona ma e le o toe 

umi. Sau fo’i e va’ai!” Na fa’asino lona 

lima i aano pito ȃ lalo. Va’ai fo’i—ua 

lanumoana.’ Na tilotilo Lino ma le 

popole, e sa’o o lo’o ȋai sina lanu- 

moana laitiiti. Peita’i o lea ua tatao le 

mailei. A o Lino, na te le tu’uavanoa i 

se tulaga fa’apenei.   

      Na ia va’aia ni matāua loimata i 

si’umata o le foma’i. ‘O le a ou avea i ȃi  

se mea e taofi ȃi le ona.’ Na ia tu’u ȃtu 

le pepe ia Lino.  

Faaauau i le itulau mulimuli (8) 

 John Steinbeck 

O LE PENINA 



4.       Tusi uma upu/    

 fuiupu e ta’i 4-8 

 mata’itusi, ma o 

 latou soa i le Igilisi 

 (E faitau ai ma upu 

 ta’ua i le 1, 2 & 3)  

         Lelei atoa = 12 upu 

 Lelei tele    =  8 upu  

         Lelei          =   6 upu 

___________________________ 

___________________________ 

___________________________ 

UILI FAU UPU  

Saili tali o fesili o lo’o i lalo. 

Pule oe pe sipela i                  

luma (clockwise) po’o tua 

(anticlockwise).                                    

E sa le feosoosofa’i.  

1.  Ta’u mai ni soa se tolu    

 o le alii i le Igilisi:    

 ________________________

 ________________________

 ________________________ 

2.   Saili ni upu se 4 e 

 faaiu i le  - lii 

 ________________________ 

 ________________________ 

 ________________________ 

3.  Su’e le aliitaeao; tusi  

sona faamatalaga:   

 ________________________

 ________________________

 ________________________ 

Fa’atumu  

pusa numera 

(tama’i  

sikuea) i  

fuainumera  

1 i le 9.   

Ia uma ane le 

galuega ua  

maua atulaina  

ta’itasi  

(tu, fa’alava)           

o iai le 1 i le 9.  

E tofu le  

atulaina ma  

lona  

fa’atulagaga  

FAIGOFIE / FEOLOOLO / FAIGATA                           ©sudokuessentials 

 POLE MA PAPA  
 

Papa,  
manaia le 
siva a le  
palemia 

  PASO I GAGANA E LUA 

Faatumu le paso i upu/igoa o le gagana  

Samoa. Fill crossword with Samoan words.  

 Pei lava  
o ni taga na  
kopi mai i le  
falepuipui  
pe a.   

 

 © PasoSamoa,1988 

4. faala—to dry; faalaei’au—  
to inspire, encourage; laei—
dress; laei—to wear; aafu—
to draw over a sleeping  
blanket (pl.); fa’ala—suntan;  
aala—be sore (of throat);  
fuai—cluster, group 

TALI GALUEGA OLA 06 

UILI FAU’UPU #06                                  
1.  afua—begin; afua—
derive;  afua—become 
pregnant 
2. fuai—fuaiupu, fuaitau, 
fuainumera, fuaiala 
3. la’ei’au. Veape. avatua 
ni ’a’upega i se autau, 
sauni e tau i ‘a’upega o le 
taua.   
Ua laei’au le itutaua a  
malo Sisifo i meatau 
faaonaponei. O loo finau 
mai nisi ua tatau ona 
la’ei’au malu o le malo.  

  Oi, i le poly -
fest, e sili ia 
a’u le minisita– 
faapea a’u o 
David Tua 

Faalava~Across  

1 Polyfest: boys 

dance (10) 

7 God (Le ~) (4)  

8 earthquake (6) 

10 Translate: Malo 

as gone (2,3,4) 

11 seize (5) 

12 educated (adj.) (7) 

16 sunny (2) 

17 Polyfest; boys-

girls dance (8) 

18 space between 

(2)  

19 key (2) 

20 Polyfest: last 

dance (8) 

21 to call a tune (2)  

 

Lalo~Down 

1 Polyfest: comic (7) 

2 many oceans (7) 

3 learn (2) 

4 double sack for horse 

load (3,4)   

5 to gather together (8) 

6 Polyfest: the Song (10) 

9 pluck feathers (4) 

13 life as usual (5) 

14 pron. You (dual) (5) 

15 a small island state in 

the Pacific (5) 

16 the 3rd gospel (4)  

 

Su’esu’ega Paneta: Saili le tali sa’o o le fesili.  
F1. O le a le tausaga na maua ai Mekuri?  
F2. O le a tausaga na maua ai Venusi? 
F3. O le a le umi e taamilo ai Nepetune i le la?  
F4. Aisea na faasala ai e le Lotu le alii saienitisi 
o Kalilei Kalileo? A o ai e sa’o i le finauga?   
 

 i 

 l 

 a  o 

 a 

 e 

 a  i 

 t 

Su’esu’ega:  
F1. 1975 
F2. Kolisi a Magele 
F3. Manukau Superbowl  
Convention Centre 
F4. E sa le taumafa ‘ava 
malosi. E sa ni ‘a’upega 
poo ni mea ma’ai e avatu 

S A S A U T O A G A

O A L E O T M

P U L E A F E U L A

O A F A I A T

A O F I A L I L I A

G A L A A O G

A O I N A U M A G A

M A T O A

F E K I T O A U T U

K F I S A

S A U I A S A V E A

E mafai foi ona toe sui (faafaigofie/faafaigata) Galuega o i luga ina ia fetaui ma le Tausaga Faitau 

SUDOKU #8 (TAALOGA I NUMERA)   

PASI ATU LA 

TATOU PULETINI  

I LE TOU A’OGA,  

AIGA, LOU TUAOI, 

AU UO, OU AIGA  

I SAMOA MA NUU  

MAMAO; 

 

E AOGĀ MO LE    

FANAU A’OGA 

Fanau i le aso 20 o Mati, 1979, i  Tokoroa, Waikato. O se tama 

a’oga tuai a le Kolisi o Aorere, na uluai iloa le igoa o Mealamu 

i lona uso o Luke sa ta’alo mo le Manu Samoa. O ia e tolu i ai  

i latou ua ausia se 100 taaloga mo le All Blacks. Ulufale i le 

au a Niu Sila i le 2002  na taalo ai i lana ulua’i taaloga i le va 

ma Uelese. Iloga o se kapeteni o le Blues, ta’ita’ia foi le All 

Blacks i se taaloga ma Sikotilani. Filifilia e ta’ita’ia le haka. O 

nisi na ona ta’uta’ua. Ae fiafia lenei puletini e faailoa lana 

lagolago i le faitautusi a fanau, e ala i se polokalame faitau  

na te ta’imuaina. E lelei foi lana tusiata.    

          www.ola888.com  

        ATI A’E UPU 

faanonomanu. (fa’anōnōmanū) Vasega: veape. Uiga. E saili le finagalo 
alofa o atua  e ala i le faaoleole (Tui Atua, mai le tusi, Whispers and 
Vanities. Faanono—to persuade gently; manu—blessings.  

Faaauau:  

dr popa . . . 

ia te oe se aoaiga e tatau ai.  

Ae ou te fa’alo ma ou faaaloalo 

ia te oe i lou lototele e tu mo lou taofi.  

Temokalasi, ae a foi, e sa’o le to’atele 

ae sese le to’atasi. Pau le fautuaga, 

alu e vaai se a’oga e tapua’i i le  

masina e te faigaluega ai.  

   Ae fiafia lava e vaai atu i le auai fiafia 

o le palemia i le Polyfest. Le tioa a 

lagolagoina e le atunuu, lelei tele le  

siva. A ia manuia lava le vaiaso.  

Toe feiloa’i fo’i.  

o le penina . . . 

      Ona tago lea o lona lima i totonu o 

lana ato ma to ȃ’e se tama’i fagu, o se 

pauta pa’epa’e ma se selinita kiletine. 

Ua ia sa’asa’a le pauta i le selinita ma 

tapuni, ua fa’apea fo’i ona fai i le ȋsi 

selinita ma tapuni.  

     Na galue loa. Na ȋa afisi le pepe ma 

taumafai e tatala lona laugutu ȃ lalo 

se’ia matala lona gutu. Ua momono e ȋa 

le vaila’au i le pito i tua o lona laulau-

faiva, ona toe aapa ȋfo lea i se tama’i  

sioti vai ma ia fa’ainu ȃi le pepe, ona 

uma ȃi lea. Ua toe autilo i aano o mata 

o Penetito, ua fa’apipi’i ȏna laugutu e 

peisea’i o lo’o mafaufau.  

     Mulimuli ȃne na ȋa toe tu’u ȃtu le  

pepe ia Susana ona liliu lea ma fai ȃtu 

ia Lino, ‘Ou te ȋloa e toe ȏsofa’i e le ona 

pe ȃ ma se itula,’ o lana upu lea. Ae 

mafai e le vaila’au ona taofi le tiga, ae o 

le a ou toe sau i le ȋsi ȋtula e ȃsi mai. 

Atonu e mafai ona ou lavea’iina o ȋa i 

lena taimi. E le’i pine ae savali i fafo, o 

lana auauna o lo’o mulimuli ȃtu ma le 

molimatagi.  

    Na sioa Susana i le pepe fa’atasi ma 

se lagona o le fefe. Na savali ȃtu Lino 

ua susu’e le ȗfiȗlu ma pulato’a ȃtu fo’i. 

Na fa’asolo ȃne lona lima e va’ai i aano 

i totonu o laumata, ona ȋa ȋloa lea le 

penina o lo’o mau pea i lona lima. Ua 

savali i le tulimanu o le puipui ma to mai 

se fasi ieie. Ua ȋa ta’ai ȃi le penina ona 

ȋa eli lea se tama’i pu i le tulimanu ua 

tanu ȃi. Ona toe savali ȃne lea i le 

ta’igaafi iā Susana ma le pepe.       

                                           (E faaauau) 

 

  


